
Vadhugitayam Dhyeyasya Shri Hareh Sarvarpanastotradipradarshanam

வதூ⁴கீ³தாயாம் த்⁴யேயஸ்ய ஶ்ரீஹரே:
ஸர்வார்பணஸ்தோத்ராதி³ப்ரத³ர்ஶநம்

(புருஷோத்தமப்ரோக்தம்)-
ஸம்ஸாரப³ந்த⁴நாந்முக்திமிச்ச²ந் ய: கோऽபி தே³ஹவாந் ।
ஸ்துத்வா த்⁴யாத்வா பூஜயித்வா மாம் ஹரிம் ஸம்ப்ரமுச்யதே ॥ 60॥
லக்ஷ்மி! நித்யம் ப³லம் ப்ராப்யம் மம ஸர்வாவதாரிண: ।
அக்ஷரேஶம் ப்ரபந்நாஸ்மி கிம் மாம் ம்ரு’த்யு: கரிஷ்யதி ॥ 61॥
ஶங்க²சக்ரக³தா³பத்³மதா⁴ரிணம் பரமேஶ்வரம் ।
அந்த:ஸ்தி²தம் ப்ரபந்நாஸ்மி கிம் மாம் ம்ரு’த்யு: கரிஷ்யதி ॥ 62॥
மீநஶூலத்⁴வஜத⁴நு:ஸ்வஸ்திசக்ரஶராந்விதம் ।
ஶ்ரீவத்ஸாங்கம் ப்ரபந்நாஸ்மி கிம் மாம் ம்ரு’த்யு: கரிஷ்யதி ॥ 63॥
கம்ப⁴ராஶ்ரீஸுதம் க்ரு’ஷ்ணநாராயணம் ப்ரியம் பதிம் ।
கோ³பாலஜம் ப்ரபந்நாஸ்மி கிம் மாம் ம்ரு’த்யு: கரிஷ்யதி ॥ 64॥
ப்³ரஹ்மப்ரியாபதிம் ஹரிப்ரியாபதிம் ஸதீபதிம் ।
ஶ்ரீபதிம் ஸம்ப்ரபந்நாஸ்மி கிம் மாம் ம்ரு’த்யு: கரிஷ்யதி ॥ 65॥
ராதா⁴ரமாபதிம் லக்ஷ்மீரமாபத்³மாவதீபதிம் ।
மாணிகீஶம் ப்ரப்ரந்நோऽஸ்மி கிம் மாம் ம்ரு’த்யு: கரிஷ்யதி ॥ 66॥
கமலாது:³க²ஹாலக்ஷ்மீபதிம் நாராயணீபதிம் ।
ஶிவஜேஶம் ப்ரபந்நாஸ்மி கிம் மாம் ம்ரு’த்யு: கரிஷ்யதி ॥ 67॥
தி³வ்யாதே³வீபதிம் கீராபதிம் காமோத³காபதிம் ।
ஸுஶீலேஶம் ப்ரபந்நாஸ்மி கிம் மாம் ம்ரு’த்யு: கரிஷ்யதி ॥ 68॥
லீலாவதீக²ஶீநாத²ம் ஹுண்டி³காக³ணிகாபதிம் ।
ஹம்ஸிகேஶம் ப்ரபந்நாஸ்மி கிம் மாம் ம்ரு’த்யு: கரிஷ்யதி ॥ 69॥
அஶோகஸுந்த³ரீநாத²ம் விகலேந்து³மதீபதிம் ।

பி⁴ல்லீஶம் ஸம்ப்ரபந்நாஸ்மி கிம் மாம் ம்ரு’த்யு: கரிஷ்யதி ॥ 70॥
ரக்ஷாப்ரஜ்ஞாஶமீஶ்ரத்³தா⁴நாத²ம் முக்தபதிம் ஹரிம் ।
மம காந்தம் ப்ரபந்நாஸ்மி கிம் மாம் ம்ரு’த்யு: கரிஷ்யதி ॥ 71॥
க்ரு’ஷ்ணம் ராமம் ராமக்ரு’ஷ்ணம் நாரஸிம்ஹம் ஜநார்த³நம் ।
ராஜராஜம் ப்ரபந்நாஸ்மி கிம் மாம் ம்ரு’த்யு: கரிஷ்யதி ॥ 72॥
வாராஹம் வாமநம் விஷ்ணும் மாத⁴வம் கேஶவம் பதிம் ।
காந்தகாந்தம் ப்ரபந்நாஸ்மி கிம் மாம் ம்ரு’த்யு: கரிஷ்யதி ॥ 73॥
கபிலம் ச ஹரிம் வாஸுதே³வம் ஜநார்த³நம் ஶிவம் ।
அக்ஷரேஶம் ப்ரபந்நாஸ்மி கிம் மாம் ம்ரு’த்யு: கரிஷ்யதி ॥ 74॥
அநந்தஶிரஸம் க்ரு’ஷ்ணம் ஸநாதநம் பரம் பதிம் ।
ப்³ரஹ்மயோநிம் ப்ரபந்நாஸ்மி கிம் மே ம்ரு’த்யு: கரிஷ்யதி ॥ 75॥
ப்ரேமரஸம் ஹரேர்நித்யம் பிபா³மி பார்ஶ்வவர்திநீ ।
ஹரே: பாத³ம் ப்ரபந்நாஸ்மி கிம் மாம் ம்ரு’த்யு: கரிஷ்யதி ॥ 76॥
ஹரேஸ்தாம்பூ³லஜம் மிஷ்டம் ரஸம் ஸுக³ந்த⁴ஸம்ப்⁴ரு’தம் ।
பிபா³மி தம் ப்ரபந்நாஸ்மி கிம் மாம் ம்ரு’த்யு: கரிஷ்யதி ॥ 77॥
அம்ரு’தாக்²யம் ப்ரஸாத³ம் ச நித்யமாஸ்வாத³யாமி ச ।
ஓஷ்ட²ரஸம் ப்ரபந்நாஸ்மி கிம் மாம் ம்ரு’த்யு: கரிஷ்யதி ॥ 78॥
ஶ்ரீஹரே: ஶயநம் ப்ராப்தா மஹாநந்த³ம் வஹாமி ச ।
ஆந்தரஸ்த²ம் ப்ரபந்நாஸ்மி கிம் மாம் ம்ரு’த்யு: கரிஷ்யதி ॥ 79॥
ஆக்ஷரம் ப³லமாப்தாऽஸ்மி நித்யம் ஸுக²ம் க³தாऽஸ்மி ச ।
ஏகாத்மாநம் ப்ரபந்நாஸ்மி கிம் மாம் ம்ரு’த்யு: கரிஷ்யதி ॥ 80॥
தாதா³த்ம்யஸுக²மாபந்நா ரஹஸ்யாநந்த³போ⁴கி³நீ ।
தத்³பா⁴வம் ச ப்ரபந்நாஸ்மி கிம் மாம் ம்ரு’த்யு: கரிஷ்யதி ॥ 81॥
ம்ரு’த்யோ: பிதா மஹாகாலோ யேந ஸ்ரு’ஷ்டோऽஸ்மி யத்³வஶ: ।
தம் ப்ரபு⁴ம் ஸம்ப்ரபந்நாஸ்மி கிம் மாம் ம்ரு’த்யு: கரிஷ்யதி ॥ 82॥
இத்யேவம் ஶ்ரீஹரேர்மே வை மத³மாப்தா ப்ரியா மம ।
நிர்ப⁴யா ஸேவதே மாம் சாஶ்நுதே ஸர்வம் ஸுக²ம் மம ॥ 83॥

ஸா த⁴ந்யா ஸா ஸப²லார்தா²ஸா ச ஸர்வஸுக²ஸ்தி²தா ।
ஸப²லம் ஜீவிதம் தஸ்யா:ஸ்தௌதி யா புருஷோத்தமம் ॥ 84॥
ௐ நமோऽக்ஷரவாஸாய முக்தஸேவ்யாய தே நம: ।
ௐ நமஶ்சேஶ்வரேஶாயாऽவதாரேஶாய தே நம:॥ 85॥
ௐ நமோ முக்தபதயே ஸதாம் ச பதயே நம: ।
ௐ நமோऽக்ஷரபதயே முக்தாநீபதயே நம:॥ 86॥
நமஸ்தே பரமாநந்த³ நமஸ்தே பரமாऽக்ஷர ।
நமஸ்தே நித்யஸர்வஜ்ஞ நமஸ்தே ஜ்ஞாநமுக்தித³॥ 87॥
நமஸ்தே சாத்மவாஸாய நமஸ்தே புருஷோத்தம ।
ஸர்வாந்தராத்மரூபாய நாராயணாய தே நம:॥ 88॥
நமஸ்தே கம்ப⁴ராபுத்ர கோ³பாலஜாய தே நம: ।
நமஸ்தே ஶ்ரீபதே க்ரு’ஷ்ணநாராயண ச தே நம:॥ 89॥
நமஸ்தே குங்குமவாபீநிவாஸாயாऽப்³தி⁴ஶாயிநே ।
ப்³ரஹ்மப்ரியாதி⁴பதயே ஹரிப்ரியாப்ரியாய ச ॥ 90॥
ஜய ஸத்யஜக³த்ஸாக்ஷிந் ஜய ஸர்வபுமர்த²த³ ।
ஜய வேதா³ந்தவேத்³யஸ்த்வம் ஜய காந்த மநோஹர ॥ 91॥
ஜய ஸூக்ஷ்மசிதா³நந்த³ ஜய சித்தநிரஞ்ஜந ।
ஜய நாத² ஜய ஸர்வ ஜய ஶாந்தஸநாதந ॥ 92॥
த்வம் கு³ருஸ்த்வம் ஹரே காந்தத்வம் ஸ்வாமீ த்வம் மமாதி⁴ப: ।
த⁴ர்மஜ்ஞாநாத³யஸ்த்வம் மே த்வம் மே விஷ்ணு: ப்ரமோக்ஷத:³॥ 93॥
த்வம் ப்ரபு⁴ஸ்த்வம் ஸமுத்³த⁴ர்தா த்வம் பாதா த்வம் ப்ரலும்பக: ।
த்வம் ஶ்ரீ: புஷ்டிஸ்த்வம் ச லக்ஷ்மீஸ்த்வம் ப்ரபா⁴ த்வம் ச மாணிகீ ॥ 94॥
த்வம் க்ஷேத்ரஜ்ஞ: பரேஶஶ்ச த்வம் யஜ்ஞஸ்த்வம் ஹுதாஶந: ।
தவ ரூபமித³ம் ஸர்வம் பரப்³ரஹ்ம த்வமீஶ்வர:॥ 95॥
அவதாராத்மகமூர்திம் தே ப⁴ஜந்தி தி³வௌகஸ: ।
ப⁴ஜநே பூஜநே பாநே போ⁴ஜநே புருஷோத்தம ॥ 96॥
க்ஷந்துமர்ஹஸி தே³வேஶ யத்க்ரு’தம் ந க்ரு’தம் மயா ।
ந ஶக்நோமி ஸதா³ கர்தும் பூஜாம் ஸம்யக் க்ஷமஸ்வ மாம் ॥ 97॥

யத் க்ரு’தம் ஜபஹோமாதி³ஹ்யஸாத்⁴யம் புருஷோத்தம ।
ந்யூநம் பூர்ணம் மம மத்வா நிஜாம் மாம் ஸ்வீகுரு ப்ரபோ⁴ ॥ 98॥
தி³வாராத்ரௌ ச ஸந்த்⁴யாயாம் ஸர்வாவஸ்தா²ஸு மே ப்ரபோ⁴ ।
அசலா வை த்வயி ப⁴க்திஸ்தவாங்க்⁴ரியுக³ளே ஸ்தி²தி:॥ 99॥
இதி ஸ்தோத்ரேண மாம் நாத²ம் ப⁴க்த்யேடி³ஷ்வ நராயணி ।
யதி³ச்ச²ஸி மமாநந்த³ம் ப⁴ஜ ப⁴க்த்யா ஜக³த்³கு³ரும் ॥ 100॥
ப்ராதர்ஜபேதி³த³ம் ஸ்தோத்ரம் ஸ்மரந்தம் புருஷோத்தமம் ।
ஸ்வர்க³ம் மோக்ஷம் ஸம்பத³ம் ச ஸர்வாந் காமாநவாப்நுயாத் ॥ 101॥
புத்ரார்தீ²லப⁴தே புத்ராந் ப³த்³தோ⁴ முச்யேத ப³ந்த⁴நாத் ।
கந்யார்தி²நீ லபே⁴த் கந்யாம் கந்யா ஶுப⁴ம் பதிம் லபே⁴த் ॥ 102॥
ரோகா³த்³விமுச்யதே ரோகீ³ நிர்த⁴நோ லப⁴தே த⁴நம் ।
ஜாதிஸ்மரத்வம் மேதா⁴வீ வித்³யார்தீ² ஜ்ஞாநமர்ஜயேத் ॥ 103॥
ஜக⁴ந்யஶ்சாபி மூர்த⁴ந்யஸ்த்வஸாது: ⁴ ஸாது⁴ஸத்தம: ।
ஶடோ²ऽபி ஸத்யவாக் ஸ்யாச்ச ய:ஸ்தௌதி புருஷோத்தமம் ॥ 104॥
ஸர்வத⁴ர்மப³ஹிஷ்க்ரு’தா அபி தே ஸாத⁴வோ மதா: ।
யேஷாம் ப்ரவர்தநம் ஸர்வம் ஹரிமுத்³தி³ஶ்ய ஜாயதே ॥ 105॥
நாऽऽஶௌசம் வித்³யதே தஸ்யா யஸ்யா ப⁴க்தி: பரேஶ்வரே ।
மநோ வாக்³வர்ஷ்ம ஸர்வஸ்வம் மயா க்ஷிப்தௌ ஹரௌ த்விஹ ॥ 106॥
ஆராத்⁴ய ஸர்வதா³ க்ரு’ஷ்ணநாராயணம் ஸுக²ப்ரத³ம் ।
நரோ நாரீ ச வா ஷண்ட: ⁴ ப்ராப்நோதீஹ ஸுவாஞ்சி²தம் ॥ 107॥
இதிஶ்ரீலக்ஷ்மீநாராயணீயஸம்ஹிதாயா:த்³வாபரயுக³ஸந்தாநாத்மகஸ்ய த்ரு’தீயக²ண்டே³

57-அத்⁴யாயாந்தர்க³தம் வதூ⁴கீ³தாயாம் த்⁴யேயஸ்ய ஶ்ரீஹரே:
ஸர்வார்பணஸ்தோத்ராதி³ப்ரத³ர்ஶநம் ஸம்பூர்ணம் ।

லக்ஷ்மீநாராயணீயஸம்ஹிதா । க²ண்ட³ 3। அத்⁴யாய 57/60-107॥

lakShmInArAyaNIyasaMhitA . khaNDa 3. adhyAya 57/60-107..

வதூ⁴கீ³தாயாம் த்⁴யேயஸ்ய ஶ்ரீஹரே: ஸர்வார்பணஸ்தோத்ராதி³ப்ரத³ர்ஶநம்

